
1. Uvod
Lokalna samouprava se organizuje i ostvaruje u općinama kao jedinicama lokalne samouprave, a izvršavaju je organi jedinice lokalne samouprave i građani u skladu sa Ustavom, Zakonom i Statutom.
Za vršenje poslova lokalne samouprave i upravnih poslova iz samoupravnog djelokruga općine, prenešenih poslova iz nadležnosti Federacije i Kantona, te vršenje stručnih, administrativno-tehničkih i drugih poslova od zajedničkog interesa osnivaju se općinski organi uprave. Odlukom o organizaciji i djelokrugu rada Jedinstvenog općinskog organa uprave općine Sanski Most, kao organizaciona jedinica osnovana je Služba za finansije, trezor i zajedničke poslove (u daljem tekstu: Služba).
U Službi za finansije, trezor i zajedničke poslove obavljaju se poslovi i zadaci vezani za izradu prednacrta, nacrta, prijedloga i rebalansa budžeta, ostalih normativnih akata vezanih za budžet i  njegovo izvršenje, izrada analiza, informacija i drugih analitičkih i stručnih materijala o izvršenju budžeta. U nadležnosti Službe je vođenje i prvostepenog upravnog postupka i izdavanje uvjerenja o činjenicama i podacima za koje se vodi službena evidencija, te praćenje, izvještavanje i izvršenje prihoda i rashoda organa uprave po vrstama i korisnicima. Pored navednog, Služba sprovodi i redovne stručno-operativne poslove pomoćne djelatnosti, sprovodi postupke javnih nabavki za potrebe organa uprave u skladu sa pozitivnim zakonskim propisima, te sprovodi tekuće i investiciono održavanje imovine u vlasništvu Općine.

Poslovi Službe raspoređeni su u okviru sljedećih odsjeka i to:

1. Odsjek za budžet

2. Odsjek za finansije i trezor

3. Odsjek za zajedničke poslove i javne nabavke
U skladu sa Pravilnikom o unutrašnjoj organizaciji i sistematizaciji radnih mjesta Jedinstvenog općinskog organa uprave općine Sanski Most, Služba ima sistematizovano ukupno  39 radnih mjesta i to:  9 državnih službenika, 30 namještenika.
Trenutno je popunjeno ukupno 29 radnih mjesta i to: 6 državnih službenika, 23 namještenika.

2. Sažetak aktivnosti službe na realizaciji Godišnjeg plana rada
2.1. Aktivnosti iz redovne nadležnosti
U skladu sa nadležnostima Službe za 2020. godinu planirane su aktivnosti koje se kontinuirano u  skladu sa nadležnostima službe i zakonskim propisima rješavaju u predviđenom roku.
2.1.1 Praćenje zakona i drugih propisa i usklađivanje normativno – pravnih akata iz nadležnosti službe sa istima

Služba je od 01.01.2017.god. započela sve radnje za prelazak na trezorski način poslovanja  gdje je Organ uprave uspostavljen da bi do 01.01.2018. godine  preuzela sve budžetske korisnike na trezorski način poslovanja i radila na usklađivanju pravilnika, instrukcija i odluka u skladu sa navedenim načinom poslovanja, tako da je u skladu sa Zakonom o trezoru usvojena i Instrukcija o uplati vlastitih prihoda, prihoda od pružanja javnih usluga i donacija, zatim Upustvo o blagajničkom poslovanju u Trezoru općine Sanski Most, kao i Odluka o davanju saglasnosti na Odluku o blagajničkom maksimumu za svakog budžetskog korisnika (Jedinstveni općinski organ uprave, JU“Narodna biblioteka“, Općinsko pravobranilaštvo i Općinsko vijeće, JU Centar za socijalni rad i Općinski fond za komunalnu djelatnost i infrastrukturu).
Započeta je i aktivnost na planiranju likvidnosti i izradi Plana novčanih tokova, tako da je u skladu sa Zakonom o trezoru i Zakonom o budžetima u FBiH imenovan i Odbor za likvidnost budžeta.
Služba je u izvještajnom periodu u skladu sa Zakonom o šumama pripremila Prijedlog Odluke o usvajanu Plana utroška namjenskih sredstava za 2020. god. i uputila Općinskom vijeću na usvajanje.
2.1.2 Podnošenje  finansijskih izvještaja

Služba je u predviđenom roku dostavila godišnje izvještaje o izvršenju budžeta za period od 1.januara do 31.decembra 2019. god. Kantonalnom ministarstvu finansija i Općinskom vijeću. Također i periodični izvještaji za periode: od 1.januara do 31.marta, od 1.januara do 30.juna 2020.god. su  dostavljeni u zakonskom roku. Trenutno je u fazi izrada godišnjeg izvještaja o izvršenju budžeta za period od 1.januara do 31.decembra 2020 godine.
2.1.3. Poslovi upravnog rješavanja u upravnim stvarima iz nadležnosti Službe

U periodu 01.01. – 31.12.2020. godine ukupno je zaprimljeno 221 predmeta na zahtjev stranke, od toga 116 zahtjev za dodjelu naknade porodiljama za koje je doneseno Rješenje o isplati naknade porodiljama, zatim 41 predmet koji se odnose na projekte za kulturu, podršku projektima udruženja te transferi mjesnim zajednicama, 5 predmeta vezana su za tekuće transfere vjerskim zajednicama, 13 predmeta koji se odnose na transfer za sport, 9 predmeta vezani za izdatke za ratne vojne invalide i porodice poginulih branilaca, 6 predmeta koji se odnose na rad u neradnim danima i rad na dan državnog praznika, 29 predmeta se odnosi na jednokratnu novčanu pomoć i 2 predmeta su vezana za povrat novčanih sredstava. Na prvostepena Rješenja ovog organa nije bilo žalbi.
    2.1.4. Izrada Prijedloga odluka, izvještaja i informacija u skladu sa Programom rada Općinskog vijeća
Služba je prema Programu Općinskog vijeća za 2020. godine odradila u predviđenom roku slijedeće:
· Izvještaj o radu Općinske službe za finansije, trezor i zajedničke poslove

· Odluka o izvršenju budžetskih prihoda i rashoda za period 01.01.-31.12.2019.god.

· Odluka o usvajanju Plana utroška namjenskih sredstava za 2020.god. ostvarenih od naknade za korištenje državnih šuma na području općine Sanski Most

· Izvještaj o izvršenju Budžeta za period 01.01.-31.03.2020.god.

· Izvještaj o izvršenju Budžeta za period 01.01.-30.06.2020.god.

· Nacrt Budžeta općine Sanski Most za 2021.godinu

· Prijedlog Budžeta  općine Sanski Most za 2021.godinu

U toku 2020.godine rađene su tri izmjene i dopune Budžeta općine Sanski Mosta za 2020.godinu- Rebalans I, Rebalans II, Rebalans III, kao i Odluka o izmjenama i dopunama Odluke o usvajanju Plana utroška namjenskih sredstava za 2020.godinu.

     2.1.5. Poslovi likvidature- računska kontrola i vođenje evidencije ulaznih i izlaznih   faktura
U obračunskom periodu izdate su 1880 fakture, evidentirane kroz knjigu izlaznih faktura, od čega su 302 kirije za iznajmljivanje poslovnih prostora, 243 se odnose na zakup građevinskog zemljišta, 504 kirije za iznajmljivanje  stanova u vlasništvu Općine, 831 fakture na ime servisiranja PPA aparata. Služba redovno prati naplatu istih.
U obračunskom periodu izrađeni su i mjesečni izvještaji plaćanja poreza po obrascu PPM-a i isti su dostavljeni poreznoj upravi u zakonski previđenom roku.
        2.1.6. Postupak provođenja javnih nabavki

Prema Planu javnih nabavki ukupno je planirano 81 predmet nabavki, od toga:

-29 predmeta za nabavku robe;

-29 predmeta za nabavku usluga i

-23 predmeta za nabavku radova.

Tokom godine na prijedlog ovlaštenih rukovodilaca Općinskih službi doneseno je devet Odluka o izmjenama i dopunama Plana javnih nabavki. Navedenim izmjenama i dopunama u Plan su upisane nove nabavke (18 nabavki), vršene korekcije procijenjenih vrijednosti i vrste postupka već planiranih nabavki a takođe je određen broj planiranih nabavki brisan iz Plana (4 nabavke). Do brisanja planiranih nabavki došlo je iz razloga preraspodjele sredstava na ekonomskim kodovima usljed donošenja Rebalansa budžeta Općine.

Po navedenom Planu javnih nabavki i nakon provedenih postupaka javnih nabavki zaključen je 65. ugovora. (detalnjije – objavljeno na Portalu javnih nabavki).

Takođe, donesene su i četiri Odluke o poništenju postupka javne nabavke i to dvije iz razloga ne dostavljanja nijedne ponude u određenom krajnjem roku, a dvije iz razloga što su cijene prihvatljivih ponuda bile znatno veće od obezbjeđenih sredstava za predmetnu nabavku.. 
U izvještajnom periodu bilo je pet žalbi na faze postupka javnih nabavki od kojih su tri usvojene od strane Ugovornog organa, jedna je odbačena kao neuredna od strane Ureda za razmatranje žalbi, Filijala Mostar, dok je od jedne žalbe odustao sam žalilac.
      2.1.7 Poslovi o donošenju propisa s ciljem sanacije i ublažavanja posljedica pandemije               -COVID 19

Općinsko vijeće Sanski Most na 38. sjednici održanoj dana 20.05.2020.godine donijelo nekoliko Odluka u obezbjeđivanju sredstava za borbu protiv širenja Covida 19.

· Odluka o oslobađanju zakupa poslovnih prostorija općine Sasnki Most za mjesec april i maj, koja je u Oktobru mjesecu na 43.  sjednici Općinskog vijeća donjelo Odluku o umanjenju plaćanja zakupnine za zakupce općinskih poslovnih prostora na prijedlog Službe za mjesece novembar, decembar 2020. godine, te januar, februar, mart, april 2021.godine i to za 50%.

· Odluku o oslobađanju plaćanja zakupa zemljišta i placeva općine Sanski Most za sve korisnike za april i maj 2020.godine.

· Odluka o oslobađanju plaćanja iznosa redovne kamate poslovnim subjektima za nova kreditna zaduženja.

· Odluka oslobađanju plaćanja usluge odvoza otpada za privredne subjekte po spisku dostavljenom od strane JKP “ SANA”  u stečaju , za mjesec april i maj  2020.godine. U ukupnom iznosu 14.372,68 KM.

· Odluka o oslobađanju plaćanja paušala JKP “VIK”  privredni subjekti po dostavljenom spisku za mjesec april i maj 2020. godine, i subvencioniranje troška za rad postrojenja tretmana pitke vode  za mjesec april i maj 2020.godine u ukupnom iznosu 40.000,00 KM.

· Odluku o dodjeli jednokratne novčane pomoći licima kojima je u vrijeme trajanja stanja prirodne nesreće izazvane virusom COVID -19 prestao radni odnos, koja je donešena 30.06.2020. godine na 40. sjednici Općinskog vijeća Sanski Most

· Odluku o dodjeli novčanih sredstava subjektima male privrede čija je djelatnost ugrožena pandemijom COVID -19, na 40. sjednici Općinskog vijeća, gdje je ista  Odluka  ponovljena za privredna lica koja nisu uspjela ostvariti novčanu pomoć od strane Vlade Unsko- sanskog kantona od 22.04.2020, i  to na 43. sjednici Općinskog vijeća, ukupno isplaćenih sredstava  po navedenim osnovama je 165.571,00 KM.

3. Zaključci i preporuke

Iako je 2020. godinu obilježila pandemija COVID- 19, iz svega navedenog se može zaključiti da je Služba za finansije trezor i zajedničke poslove svoje zadatke obavljala profesionalno  i u skladu sa  Zakonskim procedurama.

Služba nastavlja sa usklađivanjem administrativnih procedura iz oblasti planiranja i realizacije Budžeta, te nastavlja rad na uspostavi i realizaciji FUK-a. 

